ԱՄՓՈՓԱԹԵՐԹ
«ԿԻԲԵՌՀԱՆՑԱԳՈՐԾՈՒԹՅՈՒՆՆԵՐԻ ՄԱՍԻՆ» ԿՈՆՎԵՆՑԻԱՅԻ «ԸՆԴԼԱՅՆՎԱԾ ՀԱՄԱԳՈՐԾԱԿՑՈՒԹՅԱՆ և ԷԼԵԿՏՐՈՆԱՅԻՆ ԱՊԱՑՈՒՅՑՆԵՐԻ ՀՐԱՊԱՐԱԿՄԱՆ ՎԵՐԱԲԵՐՅԱԼ» ԵՐԿՐՈՐԴ ԼՐԱՑՈՒՑԻՉ ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ  ՎԵՐԱԲԵՐՅԱԼ
	1. ՀՀ արդարադատության նախարարություն
	22.05.2023թ.

	
	N. /14.2/25558-2023

	1. 
	   Ի պատասխան Ձեր՝ 2023 թվականի մայիսի 10-ի թիվ 01/15.1/4208-2023 գրության և ղեկավարվելով «Միջազգային պայմանագրերի մասին» օրենքի 5-րդ հոդվածի դրույթներով՝ Ձեզ եմ ներկայացնում Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությունում (այսուհետ՝ Արձանագրություն) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Արձանագրությունը վավերացման ենթակա դարձնող հիմքերի առկայության մասին Արդարադատության նախարարության եզրակացությունը:

   Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

   Միաժամանակ հայտնում եմ, որ Հայաստանի Հանրապետության համար ֆի​նան​սական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման:

	Ընդունվել է



	2. ՀՀ  ֆինանսների նախարարություն
	01.06.2023թ.

	
	N 01/5-2/10861-2023

	1. 
	    Ի պատասխան ՀՀ բարձր տեխնոլոգիական  արդյունաբերության նախարարության՝  ս.թ. մայիսի 10-ի թիվ 01/15.1/4208-2023 գրության՝ կից տրամադրում ենք Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության մասին ՀՀ ֆինանսների նախարարության եզրակացությունը:
   Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությունում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է 


	3. ՀՀ անվտանգության խորհուրդ
	11.05.2023թ.

	
	N 06/40.16/16050-2023

	1.
	  Ի պատասխան Ձեր ս.թ. մայիսի 10-ի թիվ 01/15.1/4208-2023 գրության՝ ԱԽ գրասենյակում ուսումնասիրվել է ԵԽ նախարարների կոմիտեի որոշմամբ հաստատված Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությունը:

  Ելնելով վերոգրյալից՝ ԱԽ գրասենյակը նպատակահարմար է համարում վերոնշյալ արձանագրության ստորագրումը` կարևորելով շահագրգիռ մարմինների կարծիքները։
	Ընդունվել է


	4. Պետական գույքի կառավարման կոմիտե
	16.05.2023թ.

	
	N 01/12.8/3671-2023

	1. 
	   Ի պատասխան ՀՀ բարձր տեխնոլոգիական արդյունաբերության նախարարության 11.05.2023 թվականի թիվ 01/15.1/4208-2023 գրության և  ի կատարումն ՀՀ վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի՝ հայտնում ենք, որ «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությամբ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է


	5.  Ազգային անվտանգության ծառայություն

	22.06.2023թ.

	
	 № 12/3-2673

	1.
	  Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության վերաբերյալ դիտողություններ և առոջարկություններ չունենք' հաշվի առնելով ս. թ. հունվարի 20-ին ՀՀ ԲՏԱՆ-ում կայացած հանդիպման արձանագրության դրույթները:
	Ընդունվել է


	6.  ՀՀ գլխավոր դատախազություն
	25.05.2023թ.

	
	N 02/20.3/9529-2023

	1.
	  Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությունը (այսուհետ՝ Արձանագրություն) և կից նյութերն ուսումնասիրվել են ՀՀ գլխավոր դատախազությունում:
  Թեև Արձանագրությանը միանալու նպատակահարմարության մասին տեղեկանքում (որն, ըստ էության, արձանագրության նախաբանի արտատպումն է) նշվել է, որ «Արձանագրության վավերացումը կապահովի ՀՀ համապատասխան մարմինների համագործակցությունը օտարերկրյա և միջազգային կառույցների հետ», սակայն հարկ է նկատել, որ 2022 թվականի մայիսի 12-ից մինչ օրս Արձանագրությունը ստորագրվել է 36 պետության կողմից, սակայն դեռևս վավերացվել է բացառապես Սերբիայի կողմից
: 

  Ընդ որում, Սերբիայի իրավասու մարմինների հետ համագործակցությունը կիբեռհանցագործոթյունների վերաբերյալ գործերով իրականացվում է ԵԽ «Կիբեռհանցագործությունների մասին» կոնվենցիայի հիման վրա (մինչ օրս ուղարկվել է նման բնույթի հանցագործությունների վերաբերյալ երկու հարցում, որոնց վերաբերյալ ստացվել են պատասխաններ):

  Բացի դրանից, խնդրահարույց է մնում Արձանագրության Բաժին 2-ով նախատեսված ուղղակի համագործակցության ինստիտուտը՝ հաշվի առնելով ՀՀ գործող օրենսդրության առանձնահատկությունները, ինչի մասին նշվել է նաև ՀՀ ազգային անվտանգության ծառայության կողմից:

   Ելնելով վերոգրյալից՝ առաջարկվում է Արձանագրությանը միանալու հարցին վերստին անդրադառնալ այն ստորագրած մի շարք պետությունների կողմից վավերացվելուց և գործարկվելուց հետո: 


	Չի Ընդունվել 

Նախ հարկ ենք համարում նշել, որ ՀՀ բարձր տեխնոլոգիական արդյունաբերության նախարարությունը չի հանդիսանում ինչպես ԵԽ «Կիբեռհանցագործությունների մասին» կոնվենցիայի, այնպես էլ դրա երկրորդ լրացուցիչ արձանագրության  անմիջականորեն կիրառող կողմ, հետևաբար, 2023թ․ հունվարի 20-ին Նախարարությունում հրավիրված  աշխատանքային խորհրդակցության նպատակն էլ հենց եղել է Արձանագրության ստորագրման նպատակահարմարությանն առնչվող հարցերի քննարկումը շահագրգիռ գերատեսչությունների հետ (հանդիպման վերաբերյալ տեղեկատվությունը կցված է): Հանդիպմանը մասնակցել է նաև ՀՀ գլխավոր դատախազության ներկայացուցիչը, ում կողմից ևս  Արձանագրության ստորագրման նպատակահարմարության վերաբերյալ առարկություններ չեն ներկայացվել: 
Քննարկման ընթացքում հանդիպման մասնակից շահագրգիռ գերատեսչությունների ներկայացուցիչների կողմից կարևորվել է այն փաստը, որ Արձանագրության ստորագրումը և հետագա վավերացումը կնպաստի կիբեռհանցագործությունների և բարձր տեխնոլոգիաների ոլորտում կատարվող հանցագործությունների քննության և էլեկտրոնային ապացույցների ստացման ուղղությամբ միջազգային համագործակցության բարելավմանը: Ավելին, կարևորվել է նաև այն, որ վերը նշված կոնվենցիայի կիրառման ընթացքում Հայաստանը հիմնականում ներկայանում է ավելի շատ  որպես տեղեկատվություն հայցող, քան  թե տրամադրող կողմ, և մասնակիցները համոզմունք են հայտնել, որ անհրաժեշտ է ստորագրել արձանագրությունն առանց վերապահումների:
2023թ. ապրիլի 26-ին Նախարարությունը արձանագրությունը ներկայացրել է ՀՀ շահագրգիռ մարմիններին՝ եզրակացության տրամադրման նպատակով, ինչի արդյունքում ևս արձանագրության ստորագրման նպատակահարմարության վերաբերյալ առարկություններ չեն ներկայացվել (կցված է):


	7.  ՀՀ ներքին գործերի նախարարություն

	23.05.2023թ.

	
	 № 43/3/64555-23

	   ՀՀ ներքին գործերի նախարարությունը նպատակահարմար է համարըւմ Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության կնքումը:
	Ընդունվել է


	8.  ՀՀ հակակոռուպցիոն կոմիտե

	16.05.2023թ.

	
	 № 18-3980-23

	   Ի պատասխան Ձեր' 10.05.2023թ. թիվ 01/15.1/4208-2023 գրության տեղեկացնում եմ, որ Եվրոպայի խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության վերաբերյալ ՀՀ հակակոռոպցիոն կոմիտեն դիտողություն և առաջարկություն չունի:
	Ընդունվել է


	9. ՀՀ քննչական կոմիտե
	07.06.2023թ.

	
	№01/07/185799-23

	  Ի պատասխան Ձեր N 01/15.1/4208-2023 գրության՝ հայտնում եմ, որ Եվրոպայի խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության վերաբերյալ առաջարկություններ չկան:
  Միաժամանակ հայտնում եմ, որ Արձանագրության ստորագրումը և հետագա վավերացումը կնպաստի կիբեռհանցագործությունների և բարձր տեխնոլոգիաների ոլորտում կատարվող հանցագործությունների քննության և էլեկտրոնային ապացույցների ստացման ուղղությամբ միջազգային համագործակցության բարելավմանը: 
	Ընդունվել է

	10. ՀՀ արտաքին գործերի նախարարություն
	23.06.2023թ.

	
	№ 1111/32980-23

	  Առաջնորդվելով «Միջազգային պայմանագրերի մասին» ՀՀ օրենքի (այսուհետ՝ Օրենք) 5-րդ հոդվածի դրույթներով՝ կից ներկայացնում ենք «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության (այսուհետ՝ Արձանագրություն) ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին ՀՀ ԱԳ նախարարության եզրակացությունը:

  Միևնույն ժամանակ, առաջնորդվելով Օրենքի 7-րդ հոդվածի դրույթներով՝ կից ներկայացնում ենք Արձանագրության կողմերի ցանկը:

Հայաստանի Հանրապետությունը, անդամակցելով «Կիբեռհանցագործությունների մասին» Եվրոպայի խորհրդի կոնվենցիային (այսուհետ՝ Կոնվենցիա), սկսած 2007թ.-ից համակարգչային հանցագործությունների դեմ պայքարի ոլորտում ստացել է լայն հնարավորություններ և արտոնություններ, որոնք թույլ են տալիս առավել արդյունավետ կազմակերպել տեղեկատվական տեխնոլոգիաների կիրառմամբ կատարվող և համակարգչային տեղեկատվության դեմ ուղղված հանցագործությունների դեմ պայքարը:
  Կոնվենցիայի ընձեռած հնարավորությունների և գործիքակազմի շնորհիվ ներկայում ՀՀ տարածքում կատարված համակարգչային հանցագործությունների զգալի մասի բացահայտումը ուղղակիորեն կախված է Կոնվենցիայի անդամ պետություններից ստացված տեղեկատվությունից:
  Կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրությունը կիբեռհանցագործությունների, ինչպես նաև քրեական հանցագործությունների էլեկտրոնային ձևով ապացույցների ձեռքբերման ուղղությամբ լրացուցիչ մեխանիզմներից օգտվելու հնարավորություններ է ընձեռում: 
  Սույն փաստաթղթի ստորագրումը նոր հիմքեր կստեղծի գործընկեր երկրների իրավապահ մարմինների, մասնավոր կազմակերպությունների (ծառայություն մատուցողների և այլ սուբյեկտների) հետ կիբեռհանցագործությունների, ինչպես նաև քրեական հանցագործությունների ոլորտում ընդլայնված և պարզեցված ընթացակարգերով միջազգային համագործակցություն իրականացնելու նպատակով: 

Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է

	11. ՀՀ վարչապետի աշխատակազմ
	31.07.2023թ.

	
	№ 01/06.7/25980-2023

	   «Եվրոպայի խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների հրապարակման մասին» երկրորդ լրացուցիչ արձանագրության ստորագրման առաջարկությանը հավանություն տալու մասին» ՀՀ կառավարության որոշման նախագիծը ետ է վերադարձվում՝ համաձայն ՀՀ կառավարության 2021 թվականի փետրվարի 25-ի N 252-Լ որոշմամբ հաստատված Աշխատակարգի 24-րդ կետի: 

  Խնդրում եմ Անվտանգության խորհրդի գրասենյակի, Արտաքին գործերի և Արդարադատության նախարարությունների և Ազգային անվտանգության ծառայության հետ համատեղ քննության առնել Վարչապետի աշխատակազմի պետաիրավական վարչության եզրակացությունը և ներկայացնել դիրքորոշում դրանում բարձրացված հարցի վերաբերյալ:

 Պետաիրավական վարչություն

 Առաջարկվում է հավանություն տալ Եվրոպայի խորհրդի «Կիբեռհանցագործու-թյունների մասին» կոնվենցիայի «Ընդլայնված համագործակցության և էլեկտրոնային ապացույցների հրապարակման մասին» երկրորդ լրացուցիչ արձանագրության ստորագրմանը: Նշված արձանագրությամբ նախատեսվում է զգալի ծավալով անձնական տվյալների (այդ թվում՝ զգայուն, գաղտնի) փոխանցման, ինչպես նաև  տեղեկությունների հրապարակման հնարավորություն: Հաշվի առնելով, որ արձանագրության որոշ մասերով (օրինակ 19-րդ հոդվածով) մի շարք էական նշանակություն ունեցող տվյալների մասով ինքնին նախատեսվում է վերապահում կամ հայտարարություն անելու հնարավորություն՝ պարզ չէ, թե արդյոք գնահատվել է վերապահում նախատեսելու անհրաժեշտության հարցը: Եթե գնահատվել է, ապա այդպիսի անհրաժեշտության բացակայության մասով հարկ է ներկայացնել ծանրակշիռ հիմնավորումներ:
	Ընդունվել է ի գիտություն

Տեղեկացվում է, որ ս.թ․ օգոստոսի 10-ին ՀՀ բարձր տեխնոլոգիական արդյունաբերության նախարարության վարչական շենքում տեղի է ունեցել հանդիպում ՀՀ բարձր տեխնոլոգիական արդյունաբերության, ՀՀ ներքին գործերի, ՀՀ արտաքին գործերի, ՀՀ արդարադատության նախարարությունների, ՀՀ ազգային անվտանգության ծառայության, Անվտանգության խորհրդի և ՀՀ քննչական կոմիտեի ներկայացուցիչների միջև:

Հանդիպման ընթացքում քննարկվել է  Եվրոպայի խորհրդի «Կիբեռհանցագործությունների մասին» Բուդապեշտի կոնվենցիայի «Ընդլայնված համագործակցության և էլեկտրոնային ապացույցների հրապարակման մասին» երկրորդ լրացուցիչ արձանագրության (այսուհետ՝ Արձանագրություն) ստորագրման առաջարկությանը հավանություն տալու մասին» կառավարության որոշման նախագծի շրջանակում ՀՀ վարչապետի աշխատակազմի պետաիրավական վարչության կողմից ներկայացված եզրակացությունը: Քննարկման արդյունքներով արձանագրվել է հետևյալը՝
1) Անձնական տվյալների պաշտպանությունը և զգայուն, գաղտնի անձնական տվյալների փոխանցումը կարգավորվում է հոդված 14-ով, որը վերապահումով ստորագրման հնարավորություն Արձանագրությունը չի տալիս, նաև 19-րդ հոդվածով սահմանված չէ: 2) Ինչ վերաբերում է հայտարարություն անելուն՝ հայտնում ենք, որ 6-ից 8-րդ հոդվածներով նախատեսված տվյալների փոխանցման մասով նախկինում նույնպես քննարկվել և որոշվել է, որ Արձանագրությունն այս փուլում ստորագրել առանց վերապահման, իսկ հետագայում, եթե կառաջանա վերապահման կամ հայտարարություն անելու անհրաժեշտություն, դա կքննարկվի վավերացման գործընթացի ժամանակ: 
3) Ինչպես նախկինում, այնպես էլ ՀՀ վարչապետի աշխատակազմի պետաիրավական վարչության եզրակացությունից հետո, ՀՀ արդարադատության նախարարության անձնական տվյալների պաշտպանության գործակալության (այսուհետ՝ Գործակալություն) կողմից թեև նշվել է, որ կան անձնական տվյալներին ոչ իրավաչափ միջամտության ռիսկեր, սակայն չեն հստակեցվել կամ թվարկվել այդ ռիսկերը, ինչի պարագայում քննարկման ժամանակ հնարավոր չի եղել այդ մասին անդրադարձ կատարել: Նաև հավելենք, որ  Գործակալության ներկայացուցիչները ներկա չեն գտնվել կազմակերպված քննարկմանը:

	12. ՀՀ արդարադատության նախարարություն 
	08.08.2023թ.

	
	№ /14.2/36006-2023

	     Ղեկավարվելով ՀՀ վարչապետի աշխատակազմի ղեկավարի՝ 2023 թվականի հուլիսի 31-ի 01/06.7/25980-2023 հանձնարարականով և հաշվի առնելով Եվրոպայի Խորհրդի «Կիբեռհանցագործությունների մասին» կոնվենցիայի «Ընդլայնված համագործակցության և էլեկտրոնային ապացույցների բացահայտման վերաբերյալ» երկրորդ լրացուցիչ արձանագրության (այսուհետ՝ Արձանագրություն) վերաբերյալ նախկինում կայացած խորհրդակցության արդյունքները՝ Ձեզ եմ ներկայացնում Արձանագրության առնչությամբ Անձնական տվյալների պաշտպանության գործակալության կարծիքը:

  Միաժամանակ հայտնում եմ, որ Արդարադատության նախարարությունը պատրաստակամ է մասնակցել Վարչապետի աշխատակազմի պետաիրավական վարչության եզրակացության վերաբերյալ կայանալիք հնարավոր քննարկումներին:

  Անձնական տվյալների պաշտպանության գործակալություն

  Արձանագրության նախնական խմբագրության վերաբերյալ ներկայացված կարծիքում հայտնել էինք, որ Արձանագրությամբ սահմանված ընթացակարգերով (6-8- րդ հոդվածներ) տեղեկությունների փոխանցումը պարունակում է անձնական տվյալների պաշտպանության իրավունքին ոչ իրավաչափ միջամտության ռիսկեր, որի կապակցությամբ 2023թ.-ի հունվարի 30-ին կայացած աշխատանքային խորհրդակցության արդյունքում որոշվեց, որ խնդրո առարկա տեղեկությունների, այդ թվում՝ անձնական տվյալների փոխանցման հետ կապված սպառնալիքները բացառելու նպատակով պետք է լուծումներ մշակվեն ՀՀ ներպետական իրավունքի մակարդակում, մասնավորապես նախքան Արձանագրության վավերացումը նախատեսվում է անհրաժեշտ փոփոխություններ կատարել համապատասխան իրավական ակտերում: Վերոնշյալի համատեքստում հաշվի առնելով ՀՀ կառավարության 2021-2026 թվականների գործունեության ծրագրի կատարումն ապահովող՝ անձնական տվյալների պաշտպանության ոլորտին առնչվող 14-րդ կետի 14.2-րդ ենթակետի պահանջը (Անձնական տվյալների մշակում նախատեսող նոր ընդունվող, ինչպես նաև գործող իրավական ակտերի համապատասխանեցում «Անձնական տվյալների պաշտպանության մասին» ՀՀ օրենքին, օրենքով սահմանված անձնական տվյալների մշակման սկզբունքներին)՝ առաջարկում ենք Արձանագրությամբ նախատեսվող անձնական տվյալների փոխանցման հետ կապված սպառնալիքների չեզոքացման կապակցությամբ նոր ընդունվող իրավական ակտերի կամ գործող իրավական ակտերում փոփոխություններ կատարելու նախագծերը ներկայացնել ՀՀ Անձնական տվյալների պաշտպանության գործակալությանը կարծիքի՝ ապահովելու դրանց համապատասխանեցումը անձնական տվյալների մշակման սկզբունքներին: 
*Տեխնիկական նկատառումներ՝ կապված Արձանագրության հայերեն տեքստի հետ. - Արձանագրության հայերեն տեքստի 14-րդ հոդվածի 4-րդ պարբերությունում զգայուն տվյալների շարքում նշված «ընդհանուր բնույթի տվյալներ» եզրույթը պետք է փոխարինվի «գենետիկական տվյալներ» եզրույթով, քանի որ Արձանագրության անգլերեն տեքստում նշված է ոչ թե «ընդհանուր բնույթի տվյալներ (general data)» բառերը, այլ գենետիկական տվյալներ (genetic data) բառերը: - Արձանագրության հայերեն թարգմանության 14-րդ հոդվածի 4-րդ պարբերությունում նշված «քաղաքական կարծիքներ» արտահայտության փոխարեն նպատակահարմար է գործածել «քաղաքական հայացքներ» արտահայտությունը (օր՝ անգլերենից ռուսերեն «political opinions» թարգմանվում է «политические взгляды», որն իր հերթին հայերեն թարգմանվում է «քաղաքական հայացքներ»), որպեսզի ՀՀ օրենսդրության մեջ ապահովվի այդ հասկացության մեկ անվանումով գործածումը (ՀՀ Սահմանադրության 29-րդ հոդվածում և «Անձնական տվյալների պաշտպանության մասին» ՀՀ օրենքի 3-րդ հոդվածում գործածվում է «քաղաքական հայացքներ» եզրույթը):
	Չի ընդունվում:
Տես 11-րդ կետում ներկայացված բացատրությունը:

Ընդունվել է

